
Forléargas ar Fhaisnéis ón Eolaíocht agus ar 
Fhaisnéis eile ar an gCanabas (2004)

Taighde arna dhéanamh ag:

Taighdeoirí as raon disciplíní agus cúlraí ag comhoibriú 
le chéile lena n-áirítear Dr Claire Collins, an tUas. Johnny 
Connelly, Dr Dominique Crowley agus Dr Mark Morgan.

Aidhm:
Scrúdú a dhéanamh ar éifeachtaí cógaiseolaíochta agus 
tocsaineolaíochta an chanabais, ar rioscaí don tsláinte 
phoiblí agus iarmhairtí síceolaíochta, coiriúla agus 
socheolaíochta an chanabais don duine agus don tsochaí. 

Modh:
Léirbhreithniú ar litríocht arna foilsiú go dtí go luath in 2003.

Torthaí Buntábhachtacha:
n	 Tá 483 cheimiceán sa chanabas a bhfuil delta-9-THC 

freagrach as a éifeachtaí síceolaíochta agus fisiciúla go 
príomha.

n	 Tá láidreacht an channabais a bhíonn ar fáil in Éirinn 
méadaithe le blianta beaga anuas mar gheall ar theicnící 
feabhsaithe lena shaothrú. 

n	 Tá gaolmhaireacht láidir idir úsáid rialta an chanabais 
agus duine ina dhéagóra agus drochthorthaí oideachais 
go háirithe a bheith ag fágáil na scoile go luath.

n	 Tá fianaise ann chun tacú le gaolmhaireacht idir 
úsáid an chanabais agus scitsifréine i measc daoine 
leochaileacha.

n	 Taispeánann fianaise go dtáirgeann úsáid throm an 
chanabais laguithe caolchúiseacha ar an gcuimhne, 
ar aire an duine agus ar mar a eagraíonn sé/sí faisnéis 
chasta.

n	 Tá tionóiscí bóthair agus básanna tagtha de bharr 
canabas a bheith tógtha in éineacht le halcól. 
Taispeánann fianaise gur minic a bhíonn tiománaithe 
atá faoi thionchar an chanabais ar an eolas faoina 
gcumas tiomána a bheith lagaithe ach nach mbíonn 
siad in ann an chailliúint inniúlachta i roinnt scileanna 
sícealuadracha a chúiteamh amhail a bheith ag fanacht 
sa líne cheart.

n	 Tá níos mó ceimiceán a spreagann ailse i dtoit chanabais 
ná i dtoit tobaic, rud as a dtagann broincítis agus 
dúbailt ar an riosca go dtarlóidh cineálacha áirithe ailse.

n	 Meastar gur féidir a cheithre oiread tarra a leagan ar 
scámhóga lucht caite canabais ná tobaic má chaitear 
toitín ar mheáchan inchomparáide.

n	 Taispeánadh go mbíonn torthaí tairbheacha ag an 
gcanabas le haghaidh cineálacha áirithe d’fhaoiseamh 
péine, masmas agus urlacan a chóireáil agus an ghoile a 
ghríosú.

Moltaí an CCND don Rialtas:
n	 Bíonn cur chuigeanna coisc atá ar fáil faoi láthair 

éifeachtach a fhad agus go mbíonn siad ar bun sa 
phobal, cuimsitheach agus go mbíonn siad saindeartha 
go sonrach don aois atá i gceist.

n	 Ba chóir go gcuirfí ar a shúile d’oibrithe sláinte poiblí 
an riosca méadaithe le haghaidh ailse agus galar 
scámhóige/croí dóibh siúd a chaitheann canabas. 

n	 Tá tuilleadh taighde ag teastáil ar mhargaí drugaí agus 
ar choireacht a bhaineann le drugaí agus ar a mhéid 
agus a fhorfheidhmítear an dlí agus a ghearrtar pionóis 
sna cúirteanna as cionta seilbhe, mangaireachta agus 
gáinneála. 

n	 D’aithin an CCND roinnt bearnaí sa mhéid atá ar eolas, 
mar a bhfuil tuilleadh oibre ag teastáil chun cabhrú leis 
an mbeartas drugaí a threorú. Is iad seo a leanas na 
bearnaí:

ü	 An gá le láidreacht an chanabais atá ar fáil in Éirinn a 
dhéanamh amach;

ü	 An gá le fairsinge agus suntasacht na húsaide 
canabais a dhéanamh amach i measc daoine a bhfuil 
fadhbanna sláinte meabhrach orthu in Éirinn;

ü	 Imscrúdú a dhéanamh ar cibé an bhfuil aon ghaol 
idir úsáid an chanabais agus an féinmharú nó 
féindíobháil d’aon turas i ndaonra na hÉireann;

ü	 An gá le fairsinge na húsáide canabais a dhéanamh 
amach i ndaoine a bhfuil easláinte riospráideach 
agus ailsí airithe orthu; 

ü	 An gá le breathnú ar an úsáid chanabais i staidéir 
ar an ngnóthachtáil oideachais mar cheann de na 
fachtóirí a bhaineann le daoine a bheith ag fágáil na 
scoile go luath agus le torthaí oideachais in Éirinn;

ü	 An gá le himscrúdú a dhéanamh ar na hiarmhairtí 
d’úsáideoirí aonair canabais a thagann i dteagmháil 
leis an gcóras ceartais chóiriúil.




